
Nin gafe in labɛnna ni Ameriki jamana ka cakɛda yiriwa 

sabatili kama diɲɛ kɔnɔ (USAID) ni GBAIA ka dɛmɛ ye.

Kani ye bololantolatanna ye. Kani n'a dɔgɔkɛ 
bɔra bololantolatanyɔrɔ la. U ye kaana bele-
beleba dɔ ye. Kaana in ye ntori minɛ.

Kani dɔgɔkɛ bolila biribiri. A taara kamalennin 
dɔw wele. Kani ŋanamuso, ale ma siran. Ale 
y'a jɔ ka kaana lajɛ.

Kamalenninw ye Kani jɔlen sᴐrᴐ.
U ye kaana lamini.
Olu tun fɛ kooro de don.
Kaana girinna ka da jama kan.

Kani y'a kɛrɛ filɛ, mɔgɔ tɛ yen. A y'a ɲɛ filɛ, 
mɔgɔ tɛ yen. Kani ye jama lajɛ boli la. A ma 
dan sɔrɔ u la.

Kani y'a jan ka yɛlɛ kuwakuwakuwa ! A ko : 
« Fugariw taatɔ lajɛ. Kooro den kelen, aw 
bɛɛ bolila ! » 
Mɔgɔ ma Kani jaabi.

Kani dɔgɔkɛ ɲinina, o ma ye. O fana y’a yɛrɛ 
ɲini. Kamalennin kelen ye kani jaabi. 
A ko : « Kani, e tɛ ko kalama ! »

Dɔ wɛrɛ y’a jaabi. A ko : « Ee Ala, i tɛ kojugu 
dɔn ! I ka ko b'i bolo yen. Anw taara so n’an 
yɛrɛ ye ! »

